
შემთხვევის განხილვის/ქეის კონფერენციის წინაპირობა: 1) შემთხვევის მართვაში ჩართულია სსიპ სოციალური მომსახურების სააგენტო; 2) ბენეფიციარი სერვისს იღებს სსიპ საგანმანათლებლო დაწესებულების მანდატურის სამსახურის ფსიქო-სოციალური მომსახურების ცენტრში (სამმართველო). 
ქეის კონფერენცია შესაძლოა გაიმართოს:
1) როდესაც შემთხვევა გამოირჩევა განსაკუთრებული სენსიტიურობით;
2) განსაკუთრებული ძალადობის/სასტიკი მოპყრობის მსხვერპლია ბენეფიციარი;
3) სავარაუდო ინცესტის შემთხვევები;
4) როდესაც მუშაობა კოორდინაციის გარეშე უშედეგოა;
5) როდესაც სპეციალისტებს სჭირდებათ ერთმანეთთან კონსულტაციის გავლა;
6) როდესაც ბენეფიციარის/მშობლის პოზიცია განსხვავდება ერთ-ერთი უწყების პოზიციისაგან;
7) როდესაც უწყებების შეფასებები და/ან დასკვნები და/ან ინდივიდუალური განვითრების/მომსახურებების გეგმები განსხვავდება ერთმანეთისაგან.
ქეის კონფერენციის დროს სააგენტო და ცენტრი, უფლებამოსილია, ბავშვის საუკეთესო ინტერესების გათვალისწინებით, მოიწვიოს სხვა უწყების წარმომადგენლები საჭიროებისამებრ.
ქეის კონფერენცია ტარდება თვეში ერთხელ და ხდება რამდენიმე შემთხვევის განხილვა   (აღნიშნული წარმოადგენს გეგმიურ ქეის კონფერენციას).
უწყებები უფლებამოსილნი არიან, ქეის კონფერენცია გამართონ გადაუდებელი შემთხვევიდან გამომდინარე 3 სამუშაო დღის ვადაში ; 
ქეის კონფერენციას ესწრება: სააგენტოდან - შემთხვევის მმართველი სოციალური მუშაკი; ცენტრიდან - შემთხვევის მმართველი თანამშრომელი და საჭიროების შემთხვევაში, შემთხვევაში ჩართული სხვა სპეციალისტები.  ორივე უწყებიდან, საჭიროების მიხედვით, მენეჯერები. ქეის კონფერენციას შესაძლოა ესწრებოდეს ბენეფიციარი და მისი მშობელი/კანონიერ წარმომადგენელი; 


